
Аннотация. Бүгинги күнге шекем түркий халықларының  лингвопоэтикалық 

жумыслары толық бир топар етип жыйналып системаластырылмаған. Биз мақаламызда 

түркий халықлар тил билиминде - өзбек, қарақалпақ, турк, қырғыз, әзербайжан, қазақ 

лингвопоэтикасында изертленген диссертацияларды  келтирдик.  

Көркем шығарма тилин терең анализлеў  мәселелери  ең дәслеп рус тил 

билиминде А.А.Потебня, В.В.Виноградов, В.М.Жирмунский, И.В.Арнолд, 

В.Я.Задорнова,  А.А.Липгарт ҳәм тағы басқа филолог-илимпазлардың 

мийнетлеринде изертленилди . [9:217] 

Соңғы жыллары түркий халықларынан өзбек, қарақалпақ, турк, қырғыз, 

әзербайжан, қазақ, тил билиминде де көркем шығарманы  лингвопоэтикалық 

көз қараста анализлеў бойынша бир қанша илимий жумыслар исленди. 

Өзбек тил билиминде И.Мирзаев, С.Каримовтың,  

Г.Муҳаммаджанованың, М.Ёқуббекова,  Д.Шадиеваның  М.Йулдашевтиң, 

Д.Жамолиддинова , Г.Жуманазарованың,  Д.Анданиязова,  Ш.Тошхужаева, 

С.Умированың,  З.Муҳимова, М.Яқубованың  арнаўлы диссертация жумыслары 

бар.[17:6] 

Қарақалпақ тил билиминде проф. Е.Бердимуратов, Д.Насыровтың 

мийнетлеринде ҳәм проф. Ш.Әбдиназимов,  Г.Қарлыбаева,  А.Әбдиевтиң 

илимий мийнетлери дәслепки лингвопоэтикалық изертлеў болса, соңғы 

жылларда университет студентлери ушын проф.Ш.Әбдиназимов сабақлықлар 

иследи.[1:21] Қарақалпақ тил билиминде шайыр ҳәм жазыўшылардың 

шығармаларын лингвопоэтикалық жақтан изертлеў қолға алынды.  Д.Ержанова, 

З.Казымбетовалардың арнаўлы диссертация жумысы бар. 

Турк тил билиминде илимий мийнетлер  тил ҳәм әдебият бағдарында 

улыўма филологиялық  көзқарастан изертленилди. Усындай изертлеўлерден 

тиллик аспектте  анализленген Арсен Айшен,  Есин Есен, Сербет 

Гундоғлулардың лингвопоэтикалық изертлеў жумысы бар. 

Қырғыз тил билиминде көркем шығарманың лингвопоэтикалық 

өзгешелигин анализлеў бойынша А.Абдикеримова, К.Калиева,    

А.Токтоматованың  арнаўлы илимий  жумыс иследи. 

Әзербайжан тил билиминде Ядгар Әлийев студентлер ушын  «Улыўма 

текст лингвистикасы» илимий қолланбасын иследи.  Бул мийнет  «Китаби-Дәдә 

Қоқуд» текстиниң лингвопоэтикалық анализине тийкарланды, соның менен 

бирге лингвопоэтикалық изертлеўлерге жол ашты.   Лингвопоэтика 

мәселелерине арналған Әлибайли Шапақ, Нигар Вели, Махира Хусейнованың  

арнаўлы илимий жумыслары бар. 

Қазақ тил билиминде А.Әмирбекова,  Ш.Қожабекова,  

А.Тымболовалардың  лингвопоэтикалық изертлеў жумысы бар,  

проф.Салқынбай Анардың   «Абай сөзиниң лингвопоэтикасы» монографиясы  

жоқары оқыў орынларында  лингвопоэтика пәнин уйретиўде тийкарғы 

қолланба есапланады. 

Жуўмақлап айтатуғын болсақ, жоқарыда келтирилген түркий 

халықларының тиллик жақынлығы себепли бул жумыслар халықлар 

арасындағы лингвистикалық анализлер ушын әмелий жәрдем береди. 

